
ᐱᖁᔭᖅ ᐋᖅᑭᒋᐊᖅᑕᐅᓂᖓ ᑖᒃᓰᔭᕈᑎᓄᑦ ᐱᖁᔭᖅ 
(ᐊᖏᖅᑕᐅᔪᖅ ᒫᑦᓯ 11, 2025) 

 
ᑲᒥᓯᓇ, ᐅᖃᐅᑦᔭᐅᓂᒃᑯᑦ ᐊᒻᒪᓗ ᐅᖃᐅᑦᔪᖅᑕᐅᓂᒃᑯᑦ ᐊᒻᒪᓗ ᐊᖏᖅᑕᐅᓗᓂ 
ᒪᓕᒐᓕᐅᕐᕕᖕᒥᑦ, ᐊᑐᓕᖅᑎᑦᓯᕗᖅ ᐅᑯᐊ ᒪᓕᓪᓗᒋᑦ: 
 
1. (1) ᐅᓇ ᐃᓚᒋᐊᖅᑕᐅᕗᒃ ᑭᖑᓂᐊᒍ ᐃᓚᒃᑲᓐᓂᖓᓂ 3.3(6) ᑖᒃᓰᔭᕈᑎᓄᑦ 
ᐱᖁᔭᖅ: 
 
ᐃᓅᒍᓐᓇᐃᓂᖓᑕ ᓱᕈᓯᐅᑉ − ᐱᔪᓐᓇᓂᖃᖅᑐᒧᑦ ᐸᖅᑭᔨ 

(7) ᐱᑦᔪᑕᐅᔪᓄᑦ ᑖᑦᓱᒪ ᐃᓚᖓ, ᐊᓯᖓᑎᒍ ᐃᓚᒃᑲᓂᖓᓂ (3)-ᒥᑦ, ᐊᒻᒪᓗ 
ᐃᓚᖓᑕ 3.1, 3.2, ᐊᒻᒪᓗ 3.4, ᐃᓄᒃ ᐃᓱᒪᒋᔭᐅᔪᖅ ᐱᔪᓐᓇᓂᖃᖅᑐᒥᒃ ᐸᖅᑭᔨᐅᔪᒧᑦ 
ᐱᒋᐊᕐᕕᖓᑕ ᑕᖅᑭᐅᑉ ᑭᓯᐊᓂ 

(a) ᐃᓄᒃ ᐃᓅᒍᓐᓇᐃᑐᕕᓂᐅᑉᐸ ᓇᓪᓕᐊᑐᐃᓐᓇᖓᓂ ᑕᖅᑭᓂ 
ᐱᖓᓲᔪᖅᑐᓂ ᓯᕗᓂᐊᒍᑦ; 

(b) ᐃᓅᑉ ᐅᓪᓗᖓᑕ ᐃᓅᓕᕝᕕᖓᑕ 18-ᓂᑦ ᑎᑭᑎᓚᐅᖅᑎᓐᓇᒍ ᐅᕝᕙᓘᓐᓃᑦ 
ᑕᖅᑭ ᐱᒋᐊᓚᐅᖅᑎᓪᓗᒍ; ᐊᒻᒪᓗ 

(c) ᐃᓄᒃ ᐱᔪᓐᓇᓂᖃᕐᓗᓂ ᐸᖅᑭᓂᕐᒧᑦ ᒪᓐᓇᑲᐅᑎᒋ 
ᐃᓅᒍᓐᓇᐃᓚᐅᖅᑎᓪᓗᒍ. 

 
ᐃᓅᒍᓐᓇᐃᓂᖓᑕ ᓱᕈᓯᐅᑉ − ᐱᔪᓐᓇᓂᖓᑕ ᐃᓅᑉ 

(8)  ᐱᑦᔪᑕᐅᔪᓄᑦ ᑖᑦᓱᒪ ᐃᓚᖓ, ᐊᓯᖓᑎᒍᑦ ᐃᓚᒃᑲᓂᖓᓂ (3)-ᒥᑦ, ᐊᒻᒪᓗ 
ᐃᓚᖓᑕ 3.1, 3.2, ᐊᒻᒪᓗ 3.4, ᐃᓄᒃ ᐃᓱᒪᒋᔭᐅᔪᖅ ᐱᔪᓐᓇᓂᖓᑕ ᐃᓅᑉ ᐃᓱᒪᒋᓪᓗᒍ 
ᐱᔪᓐᓇᓂᖃᓪᓗᓂ ᐸᖅᑭᓂᕐᒧᑦ ᐱᒋᐊᕐᕕᖓᑕ ᑕᖅᑭᐅᑉ ᑭᓯᐊᓂ 

(a) ᐱᔪᓐᓇᓂᖃᖅᑐᖅ ᐸᖅᑭᔨᒃ ᐱᔪᓐᓇᐅᑎᖃᖅᐳ ᐸᖅᑮᓂᕐᒧᑦ ᐱᒋᐊᕝᕕᖓᓂ 
ᑕᖅᑭᐅᑉ ᐱᑦᔪᑎᒋᓪᓗᒍ ᐃᓚᒃᑲᓂᖓᓂ (7); ᐊᒻᒪᓗ 

(b) ᐃᓄᒃ ᐱᔪᓐᓇᓂᖃᕐᓗᓂ ᐃᓕᒃᑯᑦ ᐃᓱᒪᒋᓪᓗᒍ ᐱᔪᓐᓇᓂᖃᖅᑐᒧ 
ᐸᖅᑭᓂᕐᒧᑦ ᒪᓐᓇᑲᐅᑎᒋ ᓯᕗᓂᐊᒍ ᐱᔪᓐᓇᓂᖃᖅᑑᑉ ᐸᖅᑭᔨᖓᑕ 
ᐃᓅᒍᓐᓇᐃᓚᐅᖅᑎᓐᓇᒍ. 

 
(2) ᐃᓚᒃᑲᓂᖓᓂ (1) ᐊᑐᖅᑐᖅ ᐊᒻᒪᓗ ᐊᑐᖅᑎᑕᐅᓯᒪᓪᓗᓂ ᐃᓱᒪᒋᓪᓗᒍ 

ᐃᓅᒍᓐᓇᐃᓂᖓᑕ ᐃᓅᑉ ᓴᖅᑭᓯᒪᓪᓗᓂ ᑭᖑᓂᐊᒍ 2024-ᒥᑦ. 

